
Hawliau dysgwyr i ddefnyddio'r Gymraeg

Mae gennych chi hawliau i ddefnyddio'r iaith Gymraeg. Mae'r hawliau hyn yn creu
cyfleoedd i chi weld, clywed a defnyddio'r iaith ym mhobman o'ch cwmpas: mewn
llythyr, ar y ffon, ar-lein ac wyneb yn wyneb. Beth bynnag eich oed neu eich cefndir, lle
bynnag yng Nghymru rydych yn byw, mae gennych hawliau i ddefnyddio'r Gymraeg.
Disgwylir i sefydliadau a phobl eraill barchu rhyddid unigolion i ddefnyddio’r iaith
Gymraeg gydag eraill heb deimlo’n ofnus.

Mae'r Comisiynydd yn gosod safonau'r Gymraeg ar sefydliadau, sef rhestr o'r pethau
mae'n rhaid iddynt eu darparu a'u gwneud yn Gymraeg. Y safonau hyn sy'n creu'r
hawliau i unigolion. Os nad ydych wedi gallu derbyn gwasanaeth Cymraeg boddhaol,
gallwch gwyno wrth y Comisiynydd. Mae hyn yn hawl.

Wrth ddysgu gydag Addysg Oedolion Cymru mae gennych yr hawl i:

e anfon a derbyn gohebiaeth unigol yn Gymraeg

e gwneud a derbyn galwadau ffén yn Gymraeg (oni bai ei bod yn angenrheidiol i
aelod o staff nad yw’n siarad Cymraeg eich ffonio i drafod pwnc penodol)

e defnyddio’r Gymraeg mewn cyfarfodydd amdanoch chi neu gydag eraill

e cyrchu meddalwedd cyfrifiadurol ar Moodle y dysgwr ar gyfer gwirio sillafu a
gramadeg Cymraeg
e cyflwyno gwaith ysgrifenedig yn Gymraeg

Er nad yw eich hawliau cyfreithiol i ddefnyddio’r Gymraeg yn cynnwys derbyn deunyddiau cwrs a
chael eich addysgu yn Gymraeg ar hyn o bryd, mae Addysg Oedolion Cymru wedi ymrwymo i
gynyddu faint o ddysgu drwy gyfrwng y Gymraeg a dwyieithog y mae’n ei gynnig, ac i ddod yn
ddarparwr gwasanaethau Cymraeg rhagorol.



